
bouxbien Lauimiz

faenzcieng ndei 3

Miz mbangj vunz doq ciuqgoq Giuh Yizswngh
doq ndaq vunz, dawz bonjfaenh gij mbouj simsangj
haenx cungj ndaq okdaeuj lo, miz mbangj vunz doq
caeuq Giuh Yizswngh gangjvah doq daejnga’ nga, lij
miz vunz ndaq Giuh Yizswngh dem ne. Cangh Genz
naeuz.

Ndaq de?

Lix ndaej goujcib haj bi lo, nanzmienx miz
doenghgij sach daekcoih vunz he.

Lijdwg nauhyied bw, boux Giuh Yizswngh neix,
de hawj gyoengqvunz Yejmaj Cin “rom yaemgoeng
ciuhneix” daezgungh fuengbienh caixvaih, lij faen—
bied dang geij aen goksaek lajneix:

It Gaijmbwq

Gij vunz aeu Giuh Yizswngh ma guh’ angq
haenx cujyau miz Daegmingz, Daegvei, Daegsam
sam beixnuengx, gyoengqde sam boux dwg doengz
daxmeh ndeu seng okdaeuj. Yaek gangj gyoengqde
sam beixnuengx caen mbouj yungzheih, Daegmingz
ga vej, dwg makhaisim seiziq raeuz. Seizhaenx
gyoengqvunz cungj ciengq heiqyienghbanj, lienz
Daegmingz doengh cungj vunz neix hix aeu hwnj
daiz bae yienj.

Ciengq {Diegbingz Youzgizdui), miz aen
dungcoz cienq ndang gig hoj guh ndeu, mwh ciengq
daengz “dued cungq aeu roengzfwngz caeux”, boux
seyenz wnq baez cienq ndang couh cienq ndaej
gvagbae lo, hoeng Daegmingz mbouj ndaej, de
baez cienq ndang, daengx bouxvunz couh laemx
roengzbae, aeu yungh fwngz daemxcengj gwnz namh
cijndaej ndwn onj, gij yaugoj ndeiriu de yienhda
raixcaix, moix baez ciengq heiqyienghbanj, raeuz
cungj caj ciengz “dued cungq aeu roengzfwngz
caeux neix. Baez raen Daegmingz hojnanz cienq
ndang, raeuz riu ndaej haisim dangqmaz. Aenvih
song daegnuengx Daegmingz, cix
biengbaenz bouxdoiqdingj raeuz lo, gyoenggde baez
yawjraen bouxlawz riu daeggo gyoengqde, couh lumj
fatbag nei coemj hwnjbae. Ciengzseiz dwg ciengz
heiq haenx caengz yienj sat, Daegvei caeuq
Daegsam couh youq laj daizheiq caeuq raeuz niuj
baenz ndaek lo, song boux hoenx raeuz cib geij
boux, gyoengqde deng hoenx ndaej ndaeng aeuj naj
foeg. Naj doiq naj hoenx mbouj gvaq le, gyoengqde
couh caegguk, youq banhaemh seiz doek fwn,
gyoengqde beq daeh rinreq ndeu, buet hwnj gwnz
ndoi, caq gij vax dingjranz bouxhaemz haenx.
Bingbing bangbang, ranz deng caq haenx ganjnaeuz
dwg mbwn roengz lwgbag hane------

Neix dwg gij saeh seiziq, majhung le, aen

yienghneix,

mingh sam beixnuengx hix mbouj ndei geijlai.
Daegmingz haidaeuz dwg coih danci, gij dinfwngz
de dwg Yejmaj Cin ceiq ndei, doeklaeng soucawx
doengzfeiq dietvaih, couh biengbaenz bouxfamh
gaithuqcaeg. Aen benyazgi Yejmaj Cin deng caeg,
eungh’ anh daeuj cazdamq, youq ranz de raen miz
gij sienqdoengz benyazgi, gaemh de hwnjdaeuj le,
cingqg dwg seiz “hoenx yiemz”, Daegmingz deng
buenq le bet bi. De roxnyinh ienuengj, baez raen miz
seizgei couh buetdeuz, boux vunz ga vej ndeu,
baenzlawz buet ndaej okbae? Geizgyaeng daj bet bi
biengbaenz cib bi, youh daj cib bi biengbaenz
cibngeih bi, doeklaeng cibngeih bi biengbaenz
cibseiq bi, Daegmingz daugqma ranzmbanj seiz, vunz
gaenq laux lo.

Daegnuengx Daegvei ciengq go ndei dingq
raixcaix, gauhcungh bitnieb le, couh haeuj banyoz—
yenz yienh vwnzgunghdonz bae, ca di biengbaenz
guekgya ganbu lo. Youq yienh vwnzgunghdonz, de
cawz hwnj daiz yienj heiq le, lij bau youq gwnz
daizlaeuj bouxdaeuz gwnhaeux ciengq go bang angq,
bouxdaeuz hawj ciengq diuz go lawz de couh ciengq
diuz go lawz. Bouxdaeuz youq gwnz daizlaeuj heuh
de, Daegvei, daeuj ciengq diuz {Gohohlaeuj), de
sikhaek “laeuj hom mbinfefe a a a a a sing go fiz,
baengzyoux a cingj mwngz ndoet cenj ndeu cingj

mwngz ndoet cenj ndeu----- ” Bouxdaeuz naeuz,
Daegvei, ciengq diuz go {Dahnuengx Ra Beix
Raemxda Lae), yungh gij sing dahsau daeuj ciengq,
de couh ciuqei gij singyaem Lij Guzyiz “dahnuengx
ra beix raemxda lae, mbouj raen daeggo sim
youcaeuz , siengj mbouj daengz, Daegvei lij ndaej
yungh gij sing dahsau daeuj ciengq, bouxdaeuz
sim” angq ndaej lumj Gohlwnzbu fatyienh dieg—
hawgmoq nei, doeklaeng youq gwnz daizlaeuj,
gyoengqde cix mbouj hawj de ciengq sing bouxsai lo,
cienmonz yungh gij sing dahsau daeuj ciengq go.
Gyoengqvunz  daengx yienh cungj rox vwnz—
gunghdonz miz boux vunzak ndeu, ciengq sing
dahsau lumj raixcaix. Youq gwnz daizheiq, yaek
boighab gij sing’ yaem bonjfaenh, de daenj buhva .
vaqva, ndaw buh lij oet song aen heiqgiuz, de baez
okciengz, daengx ciengz vunz couh riu ndaej dungx
in bae. De ganjnaeuz yienghneix couh gig vaiq ndaej
gaijgez gij vwndiz vanjhaeux, siengj mbouj daengx
miz baez ndeu yienj heiq, de yungh sing dahsau
ciengg {Gou Gyaez Mwngz Cungguek), ciengq
daengz buengbangh couh ciengg mbouj ndaej
roengzbae lo, gij diuh hot go neix sang lai, de boux
vunzsai ndeu, mbaet conghhoz ciengq, sawqmwh
hojsouh dwk nunu conghhoz. De ajbak, a-+--- areee
a, sing’ yaem hep ndaej hawj bonjfaenh cungj lau
liux.

Conghhoz de hep lo.

De youq ndaw sing riu sing hemq bouxyawj
roengz daiz lo. Ma daengz suzse ra raemxdangz gwn,
ra meiq ndoet, ganjnaeuz ninz haemh ndeu le,
conghhoz couh gag ndei lo, hoeng conghhoz lij
mbouj ciugei de magmuengh yienghneix hoizfuk
ndei, de ciengq mbouj ndaej lo, mboujdan yungh
sing dahsau ciengq gij go haenx de ciengq mbouj
ndaej, gij go bouxsai ciengq haenx de hix ciengq
mbouj ndaej lo, lij biengbaenz lumj sing duz bitboux
hemq nei, de mbouj ndaej caj daengz biengbaenz
guekgya ganbu, couh deng swzdoiq ma Yejmaj Cin
lo.

Nuengxiq Daegsam mboujhaengj lo, couh buet
bae vwnzgunghdonz ndaq bouxdaeuz, aen hoz
daeggo gou vaih lo, cungj dwg sou haih cij yiengh—
neix, de mingzmingz dwg bouxsai ndeu, sou nyengh
hawj de ciengq gij go dahsau, conghhoz mbouj vaih
couh gvaiq lo. Gij gwndaenj ngoenzlaeng de, sou
aeu bau cijndaej. Vwnzgunghdonz lij gangj di
cingzmienh, ndaw yienh bued bit cienz ndeu hawj
gyoengqde cawx yozgi, sam cien maenz, bouxdaeuz
mauhyiemj ngaiz deng caz, cienzbouh hawj Daegsam
liux bae, seizhaenx sam cien maenz dwg aen soq
hung bw. Daegsam cijndaej suenq lo.

Daegsam doeklaeng naeuz, godaih gou ba,
doengh bihaenx mbouj siengj hwnj daiz yienj heiq,
deng bik hwnj daiz bae lo. Go’ ngeih gou ba, guh
fangzhwnzloq cungj siengj hwnj daiz bae ciengq go,
doeklaeng biengbaenz aen laz vaih. Song daeggo
gou, caeuq daizheiq miz yienzhux.



